
Sura ya 22                                                                                                                                                                           Afrika

Muhtasari Mkuu 

Ithibati ya kuongezeka kwa joto katika maeneo ardhi barani Afrika na ile ya mabadiliko ya hali ya anga kutokana na
shughuli za binadamu, zimeongezeka (uhakika wa juu). Tathmini ya kiwango cha joto ya kila mwongo inaonyesha kuwa joto
limeongezeka barani kote kati ya miaka 50 na 100 iliyopita. {22.2.1.1}

Wastani wa ongezeko la joto kwa mwaka barani Afrika, ukilinganishwa na wastani wa joto kwa mwaka mwishoni mwa
karne ya 20, kuna uwezekano kuzidi kwa nyuzi 2 mwishoni mwa karne hii kwa mujibu wa Ripoti Maalum kuhusu Matukio
ya Utoaji wa gesi (SRES) matukio ya A1B na A2 (uhakika wa kadri). Makadirio ya viwango vya joto yanaonyesha kuwa matukio
ya utoaji wa gesi ya wastani yatasababisha ongezeko la joto la zaidi ya nyuzi 2 katika maeneo makubwa ya Afrika kwenye miongo
miwili ya mwisho wa karne hii ikilinganishwa na wastani wa joto kwa mwaka katika karne ya 20; Matukio ya utoaji wa gesi ya hali ya
juu yatasababisha ongezeko la joto la zaidi ya nyusi 2 barani kote. Chini ya Mkondo wa Uwakilishi wa Umakinifu (RCP) wa hali ya juu,
ongezeko hilo linaweza kutimia katikati ya karne hii katika maeneo mengi ya Afrika na kufikia kati ya nyuzi 3 na 6 mwishoni mwa
karne hii. Kuna uwezekano kuwa joto kwenye ardhi Afrika litaongezeka haraka kuliko viwango vya wastani vya kimataifa, hasa katika
maeneo kame, na kwamba kiwango cha ongezeko la joto katika viwango vya chini kitazidi kile cha viwango vya juu. {22.2.1.2}

Kuna uwezekano kuwa kupunguka kwa unyevunyevu kunatarajiwa katika maeneo ya kaskazini mwa Afrika na maeneo ya
kusini magharibi mwa Afrika Kusini kufikia mwisho wa karne ya 21 kwa mujibu wa matukio A1B na A2 ya SRES (uhakika
wa kadri hadi wa juu). Makadirio ya mabadiliko ya viwango vya mvua kwenye maeneo ya kusini mwa Sahara bado hayajabainika
kwa vipindi vya katikati na mwishoni mwa karne ya 21. Makadirio ya viwango vya chini kwenye maeneo yenye topografia ya juu au
changamano kama vile Nyanda za Juu za Uhabeshi, yanaonyesha uwezekano wa kuongezeka kwa mvua na uwepo wa mvua kubwa
kufikia mwishoni mwa karne ya 21. {22.2.2.2, 22.2.3}

Mifumo ya ikologia ya Afrika inaathiriwa na mabadiliko ya hali ya anga; athari zijazo zinaarajiwa kuzidi hizi za sasa
(uhakika wa juu). Kuna ithibati tosha kuhusu kubadilika kwa mifumo ya ikolojia na ile ya viumbe hai kutokana na kuongezeka kwa
gesi ya kabonidayoksaidi (CO2) na mabadiliko ya hali ya anga licha ya athari za matumizi ya ardhi na matukio mengine
yanayosababisha madabiliko ya anga (uhakika wa juu). Mifumo ya ikolojia kwenye bahari, hasa miamba ya matumbawe, itaathiriwa na
ongezeko la viwango vya tindikali, joto na mabadiliko katika ongezeko la maji baharini na hivyo kuathiri shughuli za kiuchumi kama
vile uvuvi (uhakika wa kadri). {22.3.2, Meza 22-3}

Mabadiliko ya hali ya anga yatazidisha tatizo la upatikanaji wa maji barani Afrika (uhakika wa juu). Vyanzo vya maji
vitakumbwa na mabadiliko zaidi kutokana na kubadilika kwa hali ya anga kufikia wakati na sehemu fulani; jambo hili ni kikwazo kikuu
cha maendeleo ya kiuchumi ya bara hili. Madhara ya mabadiliko ya hali ya anga yatazidisha tatizo la ukosefu wa maji katika vyanzo vya
maji hasa kutokana na matumizi tata ya ardhi, mifumo ya maji iliyofanyiwa uhandisi na madhara ya muda mrefu ya kisiasa na kijamii
na kiuchumi inayofuatwa. Mikakati ya usimamizi bora wa ardhi na maji, na ile inayohusiana na kuepusha maafa yanayotokana na
hatari za mabadiliko ya anga, itasaidia kujenga ustahimilifu wa maendeleo katika muktadha wa mabadiliko ya anga yaliyokadirirwa.
{22.3.2.2, 22.3.3}

Mabadiliko ya hali ya anga yataingiliana na vipengele visivyo vya anga katika kuzidisha ugumu wa mifumo ya kilimo, hasa
katika maeneo kame (uhakika wa juu). Kuna uwezekano mkubwa kuwa ongezeko la joto na kupungua kwa mvua kutapunguza
uzalishaji wa nafaka. Hii itasababisha madhara makubwa kwenye upatikanaji wa chakula. Ushahidi mpya unaonyesha kuwa mimea
inayodumu zaidi ya mwaka mmoja itaathiriwa zaidi na ongezeko la joto (uhakika wa kadri). Idadi ya wadudu waharibifu, magugu na
magonjwa ya mimea na wanyama, inatarajiwa kuongezeka kutokana na mabadiliko ya hali ya anga na visababishi vingine (uhakika wa
chini). Isitoshe, changamoto mpya za upatikanaji wa chakula zinaibuka kutokana na ongezeko la watu wanaoishi mijini barani Afrika na
kuongezeka kwa mikondo ya chakula inayochukua mifumo ya kimataifa ambayo inahitaji uelewa wa mambo yanayohusiana na
upatikanaji wa chakula na mapato katika maeneo ya mijini na mashambani. {22.3.4.3, 22.3.4.5}

Mafanikio yamepatikana katika kusimamia tatizo la ukosefu wa chakula kutokana na hali ya sasa na mabadiliko ya hali ya
anga yanayokusudiwa ya muda mfupi lakini haya huenda yasiangazie madhara ya muda mrefu ya mabadiliko ya hali ya
anga (uhakika wa juu). Mikakati inayohusiana na kuangazia athari za uzalishaji wa chakula inayosababishwa na vipengele kadhaa
kama vile mabadiliko ya viwango vya mvua, vimeongezeka sana barani Afrika tangu kutolewa kwa Ripoti ya Utathmini wa Nne ya IPCC
(AR4). Ingawa mikakati hii inalenga kuimarisha uthabiti wa mifumo ya kilimo barani Afrika kwa muda mfupi ujao, juhudi za sasa
hazitatosha kudhibiti hatari za mabadiliko ya hali ya anga ya muda mrefu ambayo yanatofautiana katika maeneo mbalimbali na mbinu
mbalimbali za ukulima. Hata hivyo, utaratibu kama vile ushirikiano, utafiti wa pamoja unaohusisha wanasayansi na wakulima,
kuimarisha mifumo ya mawasiliano kwa lengo la kutatua athari za mabadiliko ya hali ya anga na kuongeza kubadilika kwa hali ya
maisha, ambayo, huimarisha mikakati katika kilimo kwa athari za hivi karibunina za mabadiliko ya hali ya anga, hutoa mkondo
wakufuata katika kuimarisha uwezo wa kustahimili mabadiliko ya hali ya anga. {22.4.5.4, 22.4.5.7, 22.4.6, 22.6.2}

Mabadiliko ya hali ya anga yanaweza kuzidisha matatizo ya afya yanayohusiana na hali ya anga (uhakika wa kadri).
Mabadiliko ya hali ya anga huzidisha matatizo ya kiafya (uhakika wa juu), yanayojumuisha ukosefu wa maji safi na
viwango vya juu vya usafi, kutokupatikana kwa chakula, na ukosefu wa huduma za afya na elimu. {22.3.5.1} Ni vigumu
kuchunguza na kutambua mienendo kutokana na hali tata ya maambukizi ya magonjwa, visababishi vingine mbali na mabadiliko ya
anga na seti fupi za data ambazo mara nyingi huwa si kamilifu. Ushahidi unaonyesha kuwa maeneo ya nyanda za juu, hasa Afrika
Mashariki, yanaweza kupata viwango vya juu vya janga la malaria kutokana na mabadiliko ya hali ya anga (ushahidi wa wastani,
ukubaliano wa kiwango cha juu sana). Uzukaji wa kimajira wa ugonjwa wa homa ya uti wa mgongo na mahusiano yake na mabadiliko
ya hali ya anga na hali ya hewa unaonyesha kwamba athari za ugonjwa huu zinaweza kuongezeka kutokana na mabadiliko ya hali ya
anga (ushahidi wa wastani, ukubaliano wa kiwango cha juu). Viwango vya madhara ya leishmaniasisi katika maeneo yaliyo kusini mwa
Sahara vinabadilika na kuenea hadi sehemu za karibu na mijini na maeneo ya karibu. Viwango vya madhara ya leishmaniasis vina
badilika pia kwa sababu yamabadiliko ya msimu wa mvua (uhakika wa chini). Mabadiliko ya hali ya anga yanatazamiwa kuongeza
athari ya utapiamlo (uhakika wa kadri), huku wengi wa waathiriwa wakiwa watoto. {22.3.5.3} 

Katika maeneo yote ya bara la Afrika, serikali za kitaifa zinaanzisha mifumo ya uongozi ya kudhibiti mabadiliko ya hali ya
anga, lakini miongozo ya kitaasisi inayoibuka haiwezi kuratibu hatua zinazotakiwa kutekelezwa (uhakika wa juu).
Maendeleo ya sera na mikakati ya kitaifa na ya kimikoa yameanzisha hatua ya kujumuisha udhibiti kwenye ratiba za kisekta. {22.4.4}.
Hata hivyo, mifumo isiyokamilika, iliyo na ufadhili duni na iliyosambaratika, na viwango vya chini kwa ujumla hasa uwezo wa serikali za
mitaa katika kushughulikia mabadiliko changamano ya kiikolojia na kijamii inaonyesha changamoto kubwa hasa kwa miradi
inayofadhiliwa na wahisani. {22.4.2, 22.4.4.3-4} Kijumla, uwezo wa udhibiti upo chini. {22.4.2} Upunguzaji wa athari, ulinzi wa kijamii,
maendeleo ya kiteknolojia na miundomsingi, mikakati ya kiikolojia na kujihusisha na shughuli nyingi za mbinu mbalimbali za kimapato
zinapunguza madhara, lakini mara nyingi katika mikakati ya hapa na pale. {22.4.5} Mikakati mingi ya udhibiti inaendelea kufanya kazi
ikiwa pekee na ya muda mchache.{22.4.3, 22.4.4.5}

Uhifadhi wa kilimo huleta njia bora za kuboresha ustahimilivu wa mifumo ya ikolojia ya kilimo na mapatao na hivyo
kuboresha malengo ya udhibiti (uhakika wa juu). Mtazamo mpana wa uhifadhi wa shughuli za kilimo, ikijumuisha kilimo cha
mimea na miti na upanzi na usimamizi wa miti unaosimamiwa na wakulima, kilimo kinachotunza ardhi, kuinua na kuchimba mitaro, na
utandazo, unaongezeka barani Afrika. Matumizi haya yanaboresha ustahimilivu wa ardhi kwa kiwango cha juu na kuongeza vyanzo vya
mapato na hivyo kuchangia katika udhibiti na usimamizi wa athari zinazotokana na mabadiliko ya hali ya anga. Isitoshe, uhifadhi wa
kilimo unanufaisha udhibiti na upunguzaji wa matatito yanayohusiana na mabadiliko ya hali ya anga. Utatuzi wa vikwazo
vinavyohusiana na matumizi haya ya ardhi kupitia njia kama vile umiliki wa ardhi/uthabiti wa ukodishaji ardhi, kupata elimu kutoka
kwa wenza, elimu ya maswala ya kijinsia, na kupata huduma za mikopo na masoko, kupata motisha, vinaweza kuleta mabadiliko bora
kwenye kilimo. {22.4.5.6, 22.4.5.7, 22.4.6, 22.6.2} 

Mbali na changamoto za utekelezaji, uthibiti wa Afrika, unadhihirisa masomo muhimu ya kuboresha na kuongeza jinsi ya
kukabiliana na hali hii, pamoja na kanuni za utekelezaji bora wa mikakati ya hali ya juu ya kukabiliana na hali hii (uhakika
wa juu). Kanuni kuu tano za kudhibiti na kuboresha uwezo wa udhibiti: (1) udhibiti huru kupitia sera ambayo inatambua mambo
mengi yanayosababisha ugumu wa maisha; (2) kuongeza kipaumbele katika utamaduni, maadili, haki za ushirikishi wa wanawake,
vijana, maskini na watu wengine wanaoweza kuboresha sera na utekelezaji; (3) kujumuisha “njia rahisi” na mikakati husishi ya elimu
inayoweza kushirikisha teknolojia na miundomsingi inayohusisha sayansi, ujuzi wa watu wa kawaida na wa kigeni katika kuunda
mikakati ya udhibiti; (4) kujenga ustahimilivu na kutekeleza udhibiti usio na madhara pamoja na maendeleo pale ambapo hakuna
uhakika wa hali ya anga na zile za kiuchumi na kijamii; (5) kujenga usimamizi wa udhibiti na utaratibu wa kupata maarifa ya kitaasisi
za mafunzo ya uzoefu na usimamizi katika viwango vyote. {22.4} Mikakati ya kiikolojia na hatua zinazoongeza uzoefu na usuluhishaji
na ahadi ya kuwepo kwa mfumo bora unaoangazia uthibiti sawa na kuendeleza malengo ya usawa, muhimu kwa ustahimilifu wa
baadaye, na kuhimiza maswala ya kijinsia na vikundi vilivyo kwenye hatari kama vile watoto. {22.4.2, 22.4.5.6, 22.6.2, Meza 22-5}

Mahusiano yaliyoboreshwa kati ya udhibiti na njia za maendeleo na kuzidisha ustahimilivu yanaweza kusuluhisha uzoefu
wa sasa na kupunguza hatari ya kutodhibiti (uhakika wa juu). {22.4.3} Mikakati ya maendeleo kwa sasa haiwezi kutatua hatari
ya sasa ya mabadiliko ya hali ya anga kama ilivyodokezwa katika madhara ya matukio makali ya hivi punde; sera za kitaifa
zinazopuuza mitindo ya maisha, utamaduni na vipengele maalum kimuktadha zinaweza kuwa kizingiti kwa kieneo; na kuna maarifa
zaidi kuhusu hatari za ukosefu wa udhibiti kutokana na mikakati duni inayopunguza ustahimillivu katika sekta au mifumo mingine ya
ikolojia.{22.4.4, 22.4.6} Kutokana na wasiwasi mwingi katika muktadha wa Afrika, udhibiti wenye fanaka unategemea kujenga
ustahimilivu. {22.4-6} Suluhu kwa udhibiti mbaya au maisha ya ustahimilivu ni pamoja na kuimarisha ulinzi wa kijamii, huduma kwa
jamii, na mifumo ya urekebishaji; usimamizi bora wa maji na ardhi na usalama wa umiliki ardhi na mali; kuimarisha uhifadhi wa maji,
utegaji maji, na huduma za baada ya utegaji maji; kuimarika kwa mashirika ya kuangazia haki za raia na kuhusisha watu wengi katika
upangaji; na kuangazia zaidi maeneo ya miji na yaliyo karibu na miji ambayo yameathiriwa sana na mifumo ya kuhama kwa watu
maskini. {22.4.2, 22.4.4-6}

Kukuza uelewa wa vizuizi vingi vya uimarishaji wa viwango vya udhibiti kunaanza kuthibitisha changamoto za udhibiti
barani Afrika (uhakika wa kadri). Mabadiliko ya hali ya anga yakijumuisha mabadiliko mengine (ya kimazingira, kijamii, kisiasa,
kiteknolojia) yanaweza kuzidi uwezo wa watu katika kudhibiti kama mambo yanayosababisha umaskini na ugumu wa maisha
hayatatatuliwa. Ushahidi unaongezeka kuhusu ufanisi wa mifumo mingi ya maendeleo inayopunguza hatari, kusambaza utatuzi wa
ugumu wa maisha na kujenga uwezo wa kudhibiti. Mambo haya yanaonyesha manufaa ya maendeleo mapya ambayo huweka
ustahimilivu, uthabiti wa ikolojia, usawa na haki katikati mwa mikakati ya maendeleo. {22.4.6}

Kuna ithibati ya ongezeko la rasilimali za kifedha, msaada wa kiteknolojia, na uwekezaji katika taasisi zinazohusiana na
utatuzi wa athari za hali ya anga, udhibiti na utekeleaji wa mikakati ya uzoefu (uhakika wa juu). Ufadhili, uhamishaji na
usaidizi wa kiteknolojia unahitajika ili kusuluhisha changamoto ya sasa ya uthibiti barani Afrika na kulinda maisha ya watu wa mijini na
mashambani, jamii na uchumi kutokana na madhara ya mabadiliko ya hali ya anga katika viwango mbalimbali vya kieneo. {22.4,
22.6.4} Kuimarisha uwezo wa taasisi na mikondo ya uongozi ili kuboresha uwezo wa serikali za kitaifa na taasisi za kisayansi za Afrika
kuvuta na kusimamia fedha nyingi zilizotengwa kwa ajili ya kuhakikisha ufanisi wa miradi ya udhibiti (uhakika wa kadri). {22.6.4}

Mabadiliko ya hali ya anga yanaweza kuzidisha hatari za sasa zinaohusiana na usalama wa binadamu ikiwemo chakula,
afya, na ukosefu wa usalama wa kiuchumi, vyote vikiwa na lengo fulani kwa bara la Afrika (uhakika wa kadri). {22.6.1}
Mengi ya matishio haya ni visababishi vinavyojulikana vya mivutano (uhakika wa juu). Matatizo yanayotokea kati ya mabadiliko ya hali
ya anga na mizozano si rahisi kubainika kwa sababu ya kuwa na visababishi hivi na vingine vinavyohusiana vikiwemo vipengele
maalum vya kitaifa vya kijamii na kisiasa katika nchi husika pamoja na maswala ya kiuchumi na kiutamaduni. Kwa mfano, kupungua
kwa rasilimali kutokana na matumizi mengi na mabadiliko ya hali ya anga kutachangia ongezeko la mivutano katika kugawa rasilimali
hizi. {22.6.1.1} Vingi vya viendeshi hivi vinahusiana na uhusiano kijamii, idadi ya watu na kiuchumi kama inavyoshuhudiwa katika
ukuaji wa miji na uhamiaji katika bara la Afrika ambavyo ni muhimu kwa athari za mabadiliko ya hali ya anga. {22.6.1.2}

Aina nyingi ya data na mapengo katika utafiti huathiri maamuzi katika harakati za kupunguza hatari, kujenga ustahimilivu,
kupanga na kutekeleza mikakati ya udhibiti katika viwango mbalimbali barani Afrika (uhakika wa juu). Data nyingi na
mapengo yaliyobainika katika utafiti yanajumuisha usimamizi wa data na ufuatilizi wa vipengele vya mabadiliko ya hali ya anga na
kukuza matukio ya mifumo ya kuangazia athari za mabadiliko ya hali ya anga katika sekta tofauti; mifumo ya ufuatilizi wa kukabiliana
na madhara ya mabadiliko ya hali ya anga huathiri sekta mbalimbali; utafiti na mbinu zilizoimarishwa kutathmini madhara ya
mabadiliko ya hali ya anga katika sekta na mifumo mbalimbali; na matokeo ya kijamii-kiuchumi yanayohusiana na kupotea kwa
ikolojia, shughuli za kiuchumi na kukabiliana na maamuzi kama yale ya nishati ya mimea na uchaguzi wa mikakati ya uthibiti. {22.7}

Kati ya hatari tisa zinazohusiana na hali ya anga barani Afrika, nane zinasababisha hatari ya viwango vya kadri au vya juu
hata katika mifumo ya hali ya juu ya ukabilianaji, huku moja tu inaweza kupunguzwa na udhibiti wa hali ya juu kufikia
kiwango cha wastani cha hatari, kwa mwisho wa karne ya 21 chini ya nyuzi 2 ulimwenguni kwa viwango vya wastani vya
joto na kuongezeka zaidi kabla ya mwaka 1750 (uhakika wa kadri). Hatari kuu katika eneo zinahusiana na mabadiliko ya
uenezaji wa misitu, kupoteza miamba ya kando mwa bahari, kupunguka kwa mazao, madhara kwa mifugo, maradhi ya kusababishwa
na wadudu na maji, ukosefu wa lishe bora, na uhamiaji vinatathminiwa kama vya kadri au juu kwa sasa chini ya udhibiti wa sasa hali
inayodhihirisha upungufu wa udhibiti barani Afrika. {22.3.1-2, 22.3.4-5, 22.6.1.2} Tathmini ya madhara katika nyuzi 2 ulimwenguni
kufikia mwisho wa karne ya 21 vinaonyesha kuwa ingawa kuna viwango vya juu vya udhibiti, kuna uwezekano wa hatari kubwa barani
Afrika. Huku ongezeko la joto ulimwenguni likiwa nyuzi 4, hatari ya Afrika kwa usalama wa chakula (angalia hatari kuu kwa mifugo na
uzalishaji wa mazao) hutathminiwa kama ya hali ya juu na kuwepo kwa uwezekano mdogo wa kupunguza hatari kupitia uzoefu.
{22.3.4, 22.4.5, 22.5, Meza 22-6}

